
82. FITXA Eraikinetako telekomunikazio-azpiegiturak hobetzera 
bideratutako hainbat jarduera gauzatzeko laguntza-programa, Europar 
Batasunak finantzatutako NextGeneration EU Suspertze, Eraldatze eta 
Erresilientzia Planaren esparruan (UNICO-Eraikinak programa) 

 

  

Nori zuzendua: jabetza-horizontalaren araubideari atxikita dauden eraikinen 

edo eraikin multzoen jabeen erkidegoak; sektore publikoko entitateak baldin 

eta beren eraikinen barruan edo beren jabetzako eraikin multzoan 

telekomunikazio-instalazioak egokitu behar badituzte; toki-administrazioa 

osatzen duten entitateak, baldin eta eraikinak haien lurralde-eremuan 

badaude. 

 

 Sarbide-esteka: Eraikinetako telekomunikazio-azpiegiturak hobetzera 

bideratutako hainbat jarduera gauzatzeko laguntza-programa, Europar 

Batasunak finantzatutako NextGeneration EU Suspertze, Eraldatze eta 

Erresilientzia Planaren esparruan - Eusko Jaurlaritza (euskadi.eus) 

 

 Erreferentziazko araudia: AGINDUA, 2024ko uztailaren 31koa, Gobernantza, 

Administrazio Digital eta Autogobernuko sailburuarena, zeinaren bidez 

onesten baitira eraikinetako telekomunikazio-azpiegiturak hobetzera 

bideratutako hainbat jarduera gauzatzeko laguntza-programaren oinarri 

arautzaileak eta deialdia, Europar Batasunak finantzatutako NextGeneration 

EU Suspertze, Eraldatze eta Erresilientzia Planaren esparruan (UNICO-Eraikinak 

programa)  

 

 Eremuak: Telekomunikazioak  

 Zenbatekoa: 3.904.485,38 €  

 Eskabideak aurkezteko epea: 2024/12/31  

   

 

Laburpena 

Deialdi honen xedea eraikinetako telekomunikazio-azpiegiturak hobetzearekin zuzenean lotutako 

inbertsioak eta gastuak ordaintzeko laguntzak ematea da. 

Diruz lagundu daitezkeen jarduerak 

a) Soinudun irrati-difusiora, telebista digitalera eta banda zabal ultralasterrera egokitutako 

telekomunikazio-azpiegitura (instalazio osoa). 

b) Soinudun irrati-difusiorako, telebista digitalerako eta banda zabal ultralasterrerako egokitutako 

telekomunikazio-azpiegitura (instalazio partziala, ez baititu barne hartzen soinudun irrati-

difusiorako eta telebista digitalerako hargailuak –antenak– eta doigailuak –burualdeko 

ekipamenduak–). 

c) Telekomunikazio-azpiegitura, banda zabal ultralasterrerako soilik egokitua. 

 

Diruz lagun daitezkeen gastuak: 

Diruz lagundu daitezkeen gastuak honako hauek izango dira: 

a) Telekomunikazioen arloan eskumena duen tituludunaren jarduerari lotutako lanak: 

dagokion proiektu teknikoa egitea, obra-zuzendaritza eta azken ziurtagiria, bai eta beharrezkoak 

diren berritze- eta memoria- txosten teknikoak eta, hala badagokio, telekomunikazio-

operadoreei kontsulta egitea eta proiektua eta ziurtagiria borondatez egiaztatzea ere 

b) Enpresa instalatzailearen jarduerari lotutako lanak: obra-aurrekontua egitea, exekuzio-

materialak (behar den edozein motatako ekipamendua eta egiaztapen-neurriak eta dagokion 

eskulana egitea), telekomunikazioen instalazio-buletina eta lotutako proben protokoloa egitea, 

eta, hala badagokio, desinstalazioaren kostuak eta erabiltzen ez diren kanpoko telekomunikazio-

sistemak eta -ekipamenduak kentzea, betiere diruz lagun daitezkeen jarduerak eta ingurumen-

kudeaketa egokia egin ondoren eta produktuaren sustatzailearen erantzukizun hedatuko 

erregimenak araututako sistemak edo ekipamenduak ez badira. 

 

Gastuetarako aldi hautagarria 

Laguntza jasoko duten jarduerak egiteko gehieneko epea 2024ko abenduaren 31 da. 

 

Laguntzen zenbatekoa 

Dirulaguntzaren gehieneko zenbatekoa, lehenengo oinarrian aurreikusitako kasu bakoitzerako eta 

azken hartzaile bakoitzarentzat, gehienez ere 35 etxebizitza, eraikinaren edo eraikin multzoaren 

higiezin-unitatetzat hartuta, hau izango da: 

a) Soinudun irrati-difusiora, telebista digitalera eta banda zabal ultralasterrera egokitutako 

telekomunikazio-azpiegitura (instalazio osoa): 23.800 €. 

b) Soinudun irrati-difusiorako, telebista digitalerako eta banda zabal ultralasterrerako egokitutako 

telekomunikazio-azpiegitura (instalazio partziala, ez baititu barne hartzen soinudun irrati-

difusiorako eta telebista digitalerako hargailuak –antenak– eta doigailuak –burualdeko 

ekipamenduak–): 21.000 €. 

c) Telekomunikazio-azpiegitura, banda zabal ultralasterrerako soilik egokitua: 16.975 €. 


